
Nr. 8: Bedenken etlicher Pridikanten (1548) 265

[B 4v:] Antwort der diener des Euangelij
Jm Furstenthumb Hessen vff das Mandat, so
Jhnen von jhrem Gnedigsten Herrn dem
Landtgrauen gethan, des Jnterims
halben.

Das wir das Jnterim nicht annehmen konnen oder wollen, bewegt vns kein
furwitz!? oder sundere Affection,'?® denn alleine die gewaltigen Spriiche
Christi, Matt. 10. Capittel: ,,Wer mich bekennet fiir der Welt, den wil ich
bekennen fiir meynem Himlischen Vatter.“!?” Paulus zun Galla j. Capittel:
»Wenn ein Engel vom Himel keme vnd prediget ein ander Euangelion denn
ich euch gepredigt hab, der sey verflucht.“!?® Johannes inn seyner ij. Epistel
am letzten Capittel: ,,Wer zu euch kompt vnnd bringt diese Lehr nicht mit,
den nemet nicht zu HauB, griisset jn auch nicht, das ihr seyner bosen werck
nicht Teilhafftigk werdet.“!?® Mussen wir denn vber diesem bekentnis das
Landt reumen, so haben wir diesen trost wie der xxiij. Psalm sagt: ,,.Die Erde
ist des Herren vnnd alles, was dorinnen ist.130

Mussen wir aber die Welt lassen vnd vnser Leben verlieren, so haben wir
diesen Trost Christi, der do spricht: ,,Jn meines Vaters Reich seindt viel
wonung.“3! So wir nu bestendigk bleiben, so haben wir Menschen vnd
Teuffel zu Feinden. Die menschen aber sterben, die Teuffel werden ver-
dampt. [C Ir:] Fallen wir aber abe vnnd verleucken das Euangelium, so ha-
ben wir Gott, alle Engel vnd alle Heyligen zu ewigen feinden. Darfur Gott E.
F. G. vnd vns allen gnediglich behuten wolle. Amen.

Alle Superattendenten vnd Pfar=
hern des Furstenthumbs
Hessen Etlich vnd vierzigk.'*?

